
తాలాంకనందినీపరిణయము









	గీ.	
శిశువు తనకుఁబుట్టి చేటలో బడునాడెఁ

పౌరజనులు హితులు బంధుజనులు

గాంచ మత్సుతునకుఁ గన్య నిచ్చెదనను

బలుకు బొంకజేసెఁ బాపమనక.

	వ.	
అని యంతంత దురంతచింతాధరాక్రాంతసంతాపితస్వాంతయగు

నయ్యింతి న్మంతనంబున నవలోకించి రుక్మిణీకాంతుం డిట్లనియె.

	ఉ.	
ఓవిమలాంగి నీవు వెతనొందఁగ నేటికి దైవయోగమే

యేవిధి సంభవించునొ తదేకఫలాప్తిని ద్రోయఁగా వశం

బే వివరింప నగ్రజునభీష్టము ద్రిప్పఁగ నెవ్వఁ డోపు నై

నా వినవింతముచ్చట వినంబడె దీనికి నేమి సేయుదున్.

	ఉ.	
ఖండిత మాడరా దతని గట్టెదుటన్ సుతకున్ స్వతంత్రుఁ డా

తం డదిగాక కౌరవహితప్రదుఁ డౌట మదుక్తి విన్నచో

పాండవపక్షపాతి యని బల్కిన బల్కఁగనిమ్ము నింక వే

ఱొండని నమ్ము కొన్నిసునయోక్తులఁ జిత్తమెఱుంగ జూచెదన్.

	క.	
కానున్న కార్యమెల్లను

దా నెఱఁగి యెఱుంగనట్లు దగుమాటల న

మ్మానవతి నూఱడింపుచుఁ

దా నేఁగెం బలునికడకు దత్సోదరితోన్.

	క.	
పోయి హలాయుధుకడ దం

డాయితపూర్వకముగా నతాంగుండౌ

నాయకుని లేవనిడి బిగి

బాయమోహమున కామపాలుం డనియెన్.

	క.	
మురహర వార్తలింకే మన

గరుడధ్వజుఁ డిట్లు బలికె గంభీరసుధా

		 ఈ పేజీలో చివరి మార్పు 7 జూలై 2021న 22:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

